
Predmet: Informacija, dostavlja se 
Veza: Vaš akt broj: 01-05-30926-8/18 od 07.09.2018. godine 
 
 
Poštovani, 
 
Vašim aktom, broj i datum veze, Nezavisnom odboru dostavljena je poslanička inicijativa 
zastupnice Segmedine Srna Bajramović u kojoj je traženo od Nezavisnog odbora da se dostavi 
informacija Skupštini Kantona Sarajevo o pokrenutim nadležnim postupcima i rezultatima istih, 
eventualnim zastarama disciplinskih postupaka, razlozima zastare, te odgovornim osobama za 
propuštene postupke u predmetu „Dženan Memić“. 
 
U skladu sa naprijed navedenim dostavljamo sljedeću informaciju: 
 
Nezavisni odbor kao neovisno tijelo Skupštine Kantona Sarajevo, u skladu sa članom 25. stav (3) 
Zakona o unutrašnjim poslovima Kantona Sarajevo („Službene novine Kantona Sarajevo, broj 
1/16) provodi postupak izbora i smjene policijskog komesa ra, te vrši nadzor nad njegovim 
radom .  
 
U tom smislu, Nezavisni odbor je na sjednici održanoj 25.07.2018. godine usvojio zaključak da će 
izvršiti analizu dokumentacije vezanu za provedene unutrašnje istrage i disciplinske postupke 
protiv policijskih službenika Uprave policije MUP-a Kantona Sarajevo obuhvaćenih izvještajem Ad 
hoc tijela za vršenje nadzora nad zakonitošću rada MUP-a Kantona Sarajevo u predmetu „Dženan 
Memić“ sa svrhom utvr đivanja eventualne odgovornosti aktualnog policijsko g komesara .  

Nakon izvršene analize, Nezavisni odbor je dao saopštenje za javnost dana 28.08.2018. godine u 
kojem je navedeno da je isti razmatrao i pitanje eventualne odgovornosti Policijskog komesara i 
došao do zaključka da ista ne postoji jer je sporni period obuhvaćen mandatom bivšeg policijskog 
komesara, a da je gospodin Mevludin Halilović imenovan za Policijskog komesara u mjesecu junu 
2017. godine. 
 
Da bi se ubuduće izbjegle ovakve situacije i manipulacije sa disciplinskim postupkom i rokovima 
zastare disciplinskog postupka, Nezavisni odbor je predložio Skupštini Kantona Sarajevo usvajanje 
izmjena Zakona o policijskim službenicima Kantona Sarajevo u pogledu odredaba o zastari. Vodeći 
se činjenicom da vođenje krivičnih postupaka u praksi traje i po nekoliko godina (svjedoci smo da 
po posljednjem Izvještaju Kantonalnog tužiteljstva desetine hiljada takvih postupaka uđe u 
zastaru), te ukoliko policijski službenik bude oslobođen krivične odgovornosti (neovisno što je 
sasvim jasno da je isti počinio težu povredu službene dužnosti zbog koje se može izreći i sankcija 
prekid radnog odnosa), zbog činjenice da je nastupila apsolutna zastara vođenja postupka (prošao 
rok od godinu dana od dana izvršenja povrede), takvog policijskog službenika se ne može kazniti 
niti disciplinski. Upravo opisano se dogodilo u predmetu “Dženan Memić”.  
 
Ovi propusti su se desili za mandata bivšeg Policijskog komesara u kojem periodu je sadašnji 
Policijski komesar obnašao funkciju načelnika sektora uniformisane policije sve do juna 2017. 
godine kada je Odlukom Vlade Kantona Sarajevo imenovan za Policijskog komesara.  
 
Da li je eventualno bilo odgovornosti imenovanog u toku vršenja funkcije načelnika Sektora 
uniformisane policije ili ne, a budući da je Jedinica za profesionalne standarde Uprave policije bila 
u sastavu Sektora uniformisane policije (kao i većina policijskih službenika koji su načinili propuste 
u predmetu Dženan Memić) je pitanje koje izlazi izvan okvira nadležnosti Nezavisnog odbora i za 
isto je nadležan Odbor za žalbe javnosti. Naime, navedeni Odbor je nadležan (između ostalog) da 
prati, nadzire predmete i interni postupak koje provodi Jedinica za profesionalne standarde i 
obavještava građane o ishodu postupka. 
 
U skladu sa Zakonom o unutrašnjim poslovima Kantona Sarajevo, Nezavisni odbor Skupštine 
Kantona Sarajevo nema nadležnost da utvrđuje odgovornost pojedinih policijskih službenika, već 
isključivo odgovornost Policijskog komesara. 
 
U prilogu ovog akta dostavljamo dokumentaciju koju je po predmetnom pitanju dostavio Policijski 
komesar Kantona Sarajevo. 
 
 
 
   S poštovanjem,                                                           
           PREDSJEDNICA 
 
  Prilog: kao u tekstu.                                                                                                                                                                                                   
                      Mirela Alihodži ć 
   
 
Dostavljeno: 

- Naslovu; 
- a/a. 

 


